
அஞ்செழுத் தாமவை.', 'தேவர்கள்தம் பெருந்தேவர்." “ஆதி தேவரங் கமர்ந்த வீரட்டானம்.', 'தேவர் தேவனைத் திருக்கபா வீச்சரத் தமுதை.", "ஆதி தேவர் முன்னின்று.', 'தேவாதி தேவர் பிரான் திருத்தில்லை.", "தேவர்க்கு முதற்றேவர் சீரடியார்." என்று சேக்கிழாரும் பாடியருளியவற்றைக் காண்க.

அடுத்து உள்ள 100-ஆம் பாடலின் கருத்து வருமாறு:

"இன்பத்தை நுகரும் நுகர்ச்சி நெடுங்காலமாக இருக் கும் நிதிக்கு அரசனாகிய குபேரன் நிலைபெற்று வாழும் அனகாபுரி என்னும் நகரத்தை ஒத்து விளங்குபவை, சிதம் பரத்தின் எல்லையில் உயர்ந்து நின்று ஆகாயத்தை முன் னால் விழுங்குபவை போலத் தோற்றப் பொலிவோடு இருக்கும் திருமாளிகைகளின் தொகுதியில் நெருங்கிப் பறக்கும் பெரிய துவசங்கள் யோகம் புரியும் திருவுள்ளங் களைக் கொண்ட தில்லை வாழ் அந்தணர்கள் மூவாயிரம் பேர்களும் வளர்க்கின்ற ஹோமங்களிலிருந்து எழும் புகை உயரமாக உள்ள ஆகாயத்தைச் சேர, மேகங்களினுடைய வரிசைகளின் மேலும் நடுவிலும் ஆகிய எல்லா இடங்களி லும் மின்னல்கள் அசைவது என்று சொல்லுமாறு திகழும். பாடல் வருமாறு :

போகம் tடுகிதி மன்னவன் மன்னும்

புரங்கள் ஒப்பன வரம்பில் ஓங்கி

மாகம் முன்பருகு கின்றன போலும்

மாளி கைக்குலம் மிடைந்த பதாகை

யோக சிந்தைமற்ை போர்கள் வளர்க்கும் ஒம தூமம்உயர் வானில் அடுப்ப

மேக பந்திகளின் மீதிடை எங்கும்

மின்னு டங்குவன என்ன விளங்கும்.'

போகம்-செல்வத்தினால் நுகரும் நுகர்ச்சி. நீடு-நெடுங் காலமாக அமைந்திருக்கும். நிதி-நிதிக்கு. மன்னவன்

		 இப்பக்கம் கடைசியாக 24 பெப்பிரவரி 2018, 03:10 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

